	[bookmark: _GoBack]ԱՄՓՈՓԱԹԵՐԹ
«Հայաստանի Հանրապետության կառավարության 2022 թվականի դեկտեմբերի 1-ի թիվ 1860-Ն որոշման մեջ փոփոխություններ կատարելու մասին» Կառավարության որոշման նախագծի վերաբերյալ

	1․ Արդարադատության նախարարություն
	14․03․2023

	
	//12442-2023

	Ի պատասխան Ձեր՝ 2023 թվականի փետրվարի 27-ի թիվ 43/21/21796-23 գրության՝ ներկայացվում են «Հայաստանի Հանրապետության կառավարության 2022 թվականի դեկտեմբերի 1-ի թիվ 1860-Ն որոշման մեջ փոփոխություններ կատարելու մասին» Կառավարության որոշման (այսուհետ՝ թիվ 1860-Ն որոշում) նախագծի (այսուհետ՝ Նախագիծ) վերաբերյալ հետևյալ առաջարկությունները և դիտողությունները.
1. Նախագծի նախաբանում հղում է կատարվում Քաղաքացիական օրենսգրքի (այսուհետ՝ Օրենսգիրք) 928.1-րդ հոդվածի 1-ին և 6-րդ մասերին: Մասնավորապես, Օրենսգրքի 928.1-րդ հոդվածի 1-ին մասի համաձայն՝ հատուկ բանկային հաշիվներ են սույն գլխով նախատեսված էսքրոու հաշիվը, սոցիալական փաթեթի հաշիվը, անվանատիրոջ հաշիվը, նոտարի դեպոզիտ հաշիվը, կառուցապատողի հատուկ հաշիվը, պետական աջակցության հաշիվը, միանվագ դրամական վճարների հաշիվը, սոցիալական ապահովության հաշիվը, ինչպես նաև օրենքով կամ Հայաստանի Հանրապետության կառավարության կամ կենտրոնական բանկի նորմատիվ իրավական ակտերով որպես հատուկ բանկային հաշիվ նախատեսված այլ բանկային հաշիվները: Նույն հոդվածի 6-րդ մասի համաձայն՝ նոտարի դեպոզիտ հաշվի պայմանագրի լուծման դեպքում նոտարի դեպոզիտ հաշվում եղած դրամական միջոցների մնացորդը կարող է վերադարձվել տվյալ նոտարին, փոխանցվել տվյալ նոտարի համապատասխան այլ հատուկ բանկային հաշվին և (կամ) փոխանցվել տվյալ նոտարի մատնանշած այլ անձի, եթե այլ բան նախատեսված չէ օրենքով կամ նոտարի դեպոզիտ հաշվի պայմանագրով:
Այս առումով հարկ է նկատի ունենալ, որ վկայակոչված նորմերը չեն հանդիսանում Նախագծի ընդունման համար լիազորող նորմեր, ըստ այդմ՝ չեն բխում «Նորմատիվ իրավական ակտերի մասին» օրենքի (այսուհետ՝ Օրենք) 13-րդ հոդվածի 1-ին մասի պահանջներից: Ուստի, Նախագծի նախաբանից անհրաժեշտ է հանել վերը նշված նորմերին կատարված հղումները:
	Ընդունվել է

	2.  Նախագծի 1-ին կետում «1860-Ն որոշման» բառերից հետո անհրաժեշտ է լրացնել «(այսուհետ՝ Որոշում)» բառերը՝ նկատի ունենալով այն հանգամանքը, որ Նախագծի այլ կետերում հիշատակվում է «Որոշում» բառը:


	Ընդունվել է





	3. Նախագծի 1-ին կետի 2-րդ ենթակետով առաջարկվում է, ի թիվս այլնի, ուժը կորցրած ճանաչել նաև թիվ 1860-Ն որոշման 6-րդ կետի 1-ին ենթակետը, ինչը ենթադրում է Կառավարության 2019 թվականի նոյեմբերի 21-ի թիվ 1662-Ն (այսուհետ՝ թիվ 1662-Ն որոշում) որոշման մեջ համապատասխան փոփոխության նախատեսում: Հարկ է նկատի ունենալ, որ Նախագծով կարգավորվող հարաբերությունները վերաբերում են միայն թիվ 1860-Ն որոշման մեջ փոփոխությունների նախատեսմանը: Ընդ որում, թիվ 1860-Ն որոշումն իր հերթին սահմանում է մի շարք իրավական ակտերում համապատասխան փոփոխությունների կատարում, որոնց թվում է նաև թիվ 1662-Ն որոշումը: Մինչդեռ, հարկ է հաշվի առնել, որ թիվ 1662-Ն որոշման մեջ փոփոխությունների նախատեսումը դուրս է Նախագծի կարգավորման առարկայի շրջանակից, քանի որ Նախագծի վերնագրից չի բխում թիվ 1662-Ն որոշման մեջ փոփոխությունների կատարում: Բացի այդ, իրավական ակտում փոփոխություններ կատարելիս անհրաժեշտ է առաջնորդվել Օրենքի 34-րդ հոդվածի 5-րդ մասի դրույթներով, որոնց համաձայն՝ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում: Ելնելով վերոգրյալից՝ Նախագծի 1-ին կետի 2-րդ ենթակետով առաջարկվող փոփոխությունը հնարավոր է կատարել թիվ 1662-Ն որոշման մեջ:    
Վերոնշյալ դիտողության համատեքստում խնդրահարույց է նաև թիվ 1860-Ն որոշման 6-րդ կետի 2-րդ ենթակետով թիվ 1662-Ն որոշման մեջ լրացված 5.1-րդ կետը, որի կարգավորումը վերաբերում է մարզերի նոտարների դեպոզիտային հաշիվներին փոխանցված և դեռևս չօգտագործված մնացորդային գումարների վերադարձին Հայաստանի Հանրապետության պետական բյուջե: Հետևաբար, հարկ է նկատել, որ թիվ 1662-Ն որոշման 5-րդ կետն ուժը կորցրած ճանաչելու պարագայում անհրաժեշտություն է առաջանում վերանայել նաև քննարկվող հարաբերություններին առնչվող թիվ 1662-Ն որոշման 5.1-րդ կետի կարգավորումը:
	Մասամբ է ընդունվել

5-րդ կետի ուժը կորցրած ճանաչելու դեպքում կբացակայի միջոցառման իրականացման արդյունքում չօգտագործված գումարների ՀՀ պետական բյուջե վերադարձը, ինչը սահմանվում է յուրաքանչյուր տարի ՀՀ տվյալ տարվա պետական բյուջեի կատարումն ապահովող միջոցառումների մասին ՀՀ կառավարության որոշմամբ:
Նախագծի 1-ին կետի 2-րդ ենթակետերի վերաբերյալ փոփոխությունները կատարել է մեկ այլ «Հայաստանի Հանրապետության կառավարության 2019 թվականի նոյեմբերի 21-ի N 1662-Ն որոշման մեջ փոփոխություններ կատարելու մասին» ՀՀ կառավարության որոշման նոր նախագծով: 



	4․ Ֆինանսների նախարարություն
	27․03․2023թ․

	
	01/12-1/5585-2023

	Ուսումնասիրելով 13.03.2023թ. Ձեր թիվ 43/21/27457-23 գրությամբ ներկայացված՝ «Հայաստանի Հանրապետության 2022 թվականի դեկտեմբերի 1-ի N 1860-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի լրամշակված տարբերակը, հայտնում ենք, որ մեր իրավասությունների շրջանակներում դիտողություններ և առաջարկություններ չունենք:
	Ընդունվել է ի գիտություն


ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
